
				এই পাতাটির মুদ্রণ সংশোধন করা প্রয়োজন। 
কারাগারে মোহন ס\8 כי
বিচারক ক্রোধে ফাটিয়া পড়িয়া কহিলেন, “তোমার মনে হয়, এ কথার অর্থ কী?” ওয়ার্ডার কহিল, “প্রায় দু’মাস আগে বন্দীকে উপরের সেল থেকে নীচের সেলে এক রাত্রিতে বদলী করা হয়। প্রকৃতপক্ষে আমি বন্দীকে ভাল কোরে কখনও দেখিনি। গত দু’মাস কাল বন্দী দ্বারের দিকে পিছন ফিরে দেওয়ালের দিকে মুখ কোরে শুয়ে শুয়ে সময় কাটিয়েছিল।”
বিচারক হতাশ স্বরে কহিলেন, “কিন্তু এই দু'মাসের পূর্বে বন্দী কোথায় ছিল।” “আজ্ঞে, তার আগে ওপরের ৫০ নং সেলে ছিল!” ওয়ার্ডার নিবেদন করিল। জেলের সুপার কহিলেন, “মোহন তার পলায়ন করবার ইচ্ছে ঘোষণা করার পর আমরা সাবধান হবার জন্য তার সেল বদল করেছিলাম।”
বিচারক কঠিন মুখে কহিলেন, “আপনি জেলের সুপার, সুতরাং আপনার কর্তব্য ছিল, শেষের দু'মাস বন্দীর ওপর তীক্ষ্ণ দৃষ্টি রাখা।”
সুপার নত মুখে কহিলেন, “বন্দী এমন শাস্তভাবে ছিল যে, আমার উপস্থিতির কোন কারণই ঘটেনি।” -
বিচারক কহিলেন, “আর এই লোকাটা কি সেই লোক নয়, যাকে আপনার জিন্মায় রাখা হয়েছিল? অর্থাৎ এই লোকটাই কি দসু মোহন নয়?
সুপার কহিলেন, “না, স্যার।” “তবে কে এ ?” বিচারক ফাটিয়া পড়িলেন। জেলের সুপার নত মুখে কহিলেন, “তা জানি না, হুজুর” বিচারক ক্ষণকাল নীরব থাকিয়া কহিলেন, “তা’ হ’লে এই দাঁড়ায় যে, দু’মাস আগে এই লোকটাকে পরিবর্তন কোরে মোহন পালিয়েছে। কিন্তু তেমন ব্যাপার সম্ভব হ’ল কি প্রকারে—আপনি বলতে পারেন?”
সুপার বিষন্ন মুখে কহিলেন, “না, আমি পারি না, হুজুর।” বিচারক ক্ষুদ্ধ ও হতাশ দৃষ্টিতে ক্ষণকাল জেলের কর্মচারীদের মুখের উপর চাহিয়া বন্দীকে কহিলেন, “বন্দী, কবে থেকে তুমি জেলের মধ্যে রয়েছ, আমাদের কি বলতে পারো না ?” இ
তাহার তন্দ্রাচ্ছন্ন ভাবটা যেন ধীরে ধীরে অন্তহিত হইতে লাগিল। কিছুসময় প্রাণপণ চেষ্টা করিয়া বন্দী ভাঙ্গা ভাঙ্গা স্বরে প্রশ্নের পর প্রশ্নের উত্তরে যাহা কহিল, তাহা সংক্ষেপে এই যে, প্রায় দুই মাস পূর্বে পাচ আইন ভঙ্গ করার জন্য পুলিস তাহাকে গ্রেফতার করিয়া কোয়ার্টারে লইয়া যায়। তারপর তাহার আট আনা জরিমানা করা হয়। সে জরিমানা দিয়া যখন পুলিস-অফিস হইতে চলিয়া আসিবার জন্য উঠানে পা দিয়াছে, তখন দু'জন পুলিসঅফিসার কোথা হইতে ছুটিয়া আসিয়া হিড় হিড় করিয়া টানিতে টানিতে তাহাকে জেলের ভ্যানে তুলিয়া দেয় এবং জেলে আনিয়া একটা ঘরে বন্ধ করিয়া রাখে। সেইদিন হইতে সে ভাল খাবার খাইতে পাইতেছিল, ঘুমাইবার অফুরন্ত সময় পাইতেছিল; সুতরাং সে কাহারও কাছে তাহাকে কি জন্য বন্দী করিয়া রাখা হইয়াছিল, জিজ্ঞাসা করে নাই বা কোন অভিযোগ করে নাই। সে বেশ সুখেই ছিল সেখানে।
এই অবধি বলিয়া বন্দী পুনরায় ঘুমের ঘোরে আচ্ছন্ন হইয়া উঠিল এবং জড়িত স্বরে

